
                   R E P U B L I K A   E  S H Q I P Ë R I S Ë
            BASHKIA PEQIN
Policia Bashkiake

Misioni

Policia Bashkiake ka për mision, te kryej funksione ne shërbim te rendit, qetësisë dhe

mbarëvajtjes se punëve publike brenda territorit te bashkisë, ne perputhje me dispozitat e

ligjit dhe qe nuk janë ne kompetence te autoriteteve te tjera shtetërore.

Objektivat

Te realizoje misionin e saj ne perputhje me detyrimet ligjore duke zbatuar parimet dhe

normat e sjelljes dhe etikes.

Përmirësimi ne mënyre progresive i zbatimit te rregullave të përcaktuara ne ligj,

vendimet e këshillit bashkiak dhe urdhërave te kryetarit të bashkisë në funksion të

ruajtjes së rendit dhe sigurisë publike, ruajtjes së pasurisë së bashkisë, mbikqyrjes se

zbatimit te rregullave te administrimit të pasurisë publike, mbikqyrjen e zbatimit të

kërkesave dhe akteve të nxjerra nga administrata e bashkisë për administrimin e pasurisë

private.

Të marrë masa për përmirësimin e administrimit të pasurive publike, tregjeve,

ndërtimeve të paligjshme dhe në çdo rast të ndërmarrë hapat ligjore për ndëshkimin e

shkelësve sipas parashikimeve në aktet normative, administrative dhe ligjore.

Struktura organizative

Policia bashkiake Peqin është e organizuar si më poshtë :

Kryeinspektor

Inspektor

Punonjës policie

Detyrat dhe përgjegjësitë e K/Inspektorit te Policisë Bashkiake

Detyrat dhe përgjegjësitë e K/Inspektorit te Policisë Bashkiake, janë:

a) përgjigjet për kryerjen e shërbimeve te kësaj policie ne perputhje me ligjin

b) siguron zbatimin efektiv te urdhërave te nxjerra nga Kryetari i Bashkise dhe te

vendimeve te Këshillit Bashkiak te cilat kane te bëjnë me sigurimin e rendit e te qetësisë

dhe mbarëvajtjen e punëve publike

c) siguron zbatimin e urdhërave te nxjerra nga Kryetari i Bashkise, ne lidhje me personat

juridike ose fizike, qe nuk plotësojnë konform ligjit detyrimet financiare e fiskale, ndaj

bashkise, si dhe çdo detyrim tjetër pasuror ndaj tyre

ç) kontrollon dhe merr masa për zbatimin e rregulloreve, urdhërave e udhëzimeve te

lëshuara nga Kryetari i Bashkise për problemet qe lidhen me zbatimin e këtij ligji

d) me autorizim te prokurorit kryen edhe funksione te policisë gjyqësore.

Detyrat dhe përgjegjësitë e njësisë te policisë bashkiake

Detyrat dhe përgjegjësitë e njësisë te policisë bashkiake, janë:

a) merr masa për ruajtjen e pasurive të bashkisë, si dhe atyre që administrohen prej saj;

b) zbaton urdhërat të nxjerra nga eprori lidhur me personat juridikë ose fizikë, që nuk

plotësojnë konform ligjit detyrimet financiare e fiskale ndaj bashkisë, si dhe çdo detyrim

tjetër pasuror ndaj tyre;

c) mbikqyr dhe verifikon nëse shtetasit në administrim të pasurisë së tyre, zbatojnë ose

plotësojnë kërkesat e akteve te nxjerre nga Bashkia Peqin;

ç) konstaton dhe parandalon ndotjet e mjedisit, hedhjet e mbeturinave të ndryshme, si dhe

ve ne dijeni Kryetarin e Bashkisë për shfaqjet e parazitëve të dëmshëm e të rrezikshëm si

dhe për rastet e shfaqjes së epidemive;

d) ndalon, shmang dhe prish ndërtimet e paligjshme, ndalon zëniet e paligjshme të

trojeve dhe të ndërtesave e objekteve publike të bashkisë si dhe organizon lirimin e tyre;

dh) kujdeset për qetësinë publike, duke shmangur zëniet, mënjanuar zhurmat e

shkaktuara nga grumbullimet e njerëzve, altoparlantët e radiove e magnetofonave, rënien

pa vend të burive të automjeteve në rrugë, banesa, plazhe e mjedise të tjera publike, që

sjellin shqetësime për të tjerët;

e) merr masa për ruajtjen e rendit, kur ka grumbullime njerëzish, si në tregje, panaire,

ceremoni publike, artistike, fetare e sportive, në kinema, teatro e salla sportive, objekte të

kultit dhe në mjedise të tjera publike;

ë) kujdeset për respektimin e orarit të shërbimit të njësive tregtare, bufeve, restoranteve,

bilardove, lojërave të fatit e të objekteve të tjera me veprimtari publike, si dhe për

zbatimin nga ana e tyre të rregulloreve apo urdhrave të nxjerra nga Kryetari i Bashkisë;

f) kontrollon marrjen e masave të sigurisë që parandalojnë fatkeqësitë e ndryshme

natyrore si dhe të ndihmojë në kapërcimin e tyre duke u dhënë gjithashtu ndihmë të

dëmtuarve në raste urgjence;

g) merr masa të përkohshme ndaj të sëmurëve psikikë në gjendje të rëndë, që krijojnë

shqetësime për rendin publik;

gj) kujdeset për ruajtjen e afisheve, njoftimeve e shpalljeve publike si dhe heqjen e atyre

të paligjshme ose të paautorizuara;

h) kontrollon e merr masa për zbatimin e rregulloreve, urdhrave e udhëzimeve të lëshuara

nga Kryetari i Bashkisë për probleme që lidhen me zbatimin e këtij ligji;

i) në rastin kur nevojitet zbatimi forcërisht i kompetencave, kryeinspektori i policisë

bashkiake njofton me shkrim 5 ditë përpara personin e interesuar;

j) kur gjatë kryerjes së shërbimit konstatohen elemente të veprave penale, punonjësit e

policisë bashkiake, në përputhje me dispozitat e Kodit të Procedurës Penale, marrin masa

për shoqërimin e autorëve në Komisariatin e Policisë, ruajnë vendin e ngjarjes, fiksojnë

dëshmitarët dhe ruajnë provat deri në ardhjen e policisë gjyqësore;

k) punonjësit e policisë bashkiake, në zbatim të kompetencave të tyre, kanë të drejtë

thërrasin në mjediset e policisë shtetas të ndryshëm që kanë shkelur dispozitat e këtij

ligji.

l) për shkeljet e vërejtura, punonjësit e policisë bashkiake kanë të drejtë të gjobitin në

vend personat përgjegjës në masën qe parashikohet ne ligj.

ll) mbikqyr dhe verifikon nëse shtetasit ne administrim të pasurisë së tyre, zbatojnë ose

plotësojnë kërkesat e akteve ligjore dhe nënligjore te dala nga bashkia Peqin;

m) zbaton detyrat e parashikuara për punonjësin e policisë bashkiake dhe ato të lëna nga

kryeinspetori i policisë bashkiake;

Baza ligjore

50.8 Policia Bashkiake, kryen veprimtarinë e saj , bazuar ne Ligjin 8224 date

15.05.1997 “Për organizimin dhe funksionimin e policisë te bashkise dhe te komunës”,

rregullorja e brendshme “TIP” të policisë bashkiake e të komunës dhe rregullorja e

disiplinës së policisë se bashkise

